
Historia o Łukoszkach – Grupa Artystyczna BEBIKI im. Pawła Czecha 

Słowa i muzyka: Michał Tężycki 

 

E dur 

1 zwrotka: 

E                                           H                                 cis               A          H 

Opowiym wom historia, tak właściwie ino troszka, o pasji i miłości Karola Łukoszka 

On i jego żona niy mieli pałacu, ale co mieli to dali młodym ludziom na swym placu 

Dali całych siebie, wyciongali rynka, żeby wozić koła dali i „Syrynka” 

Tyj pasji i miłości Pon Boczek błogosławił, przez jeżdżyni na kołach Czernica rozsławił 

Solo:    

E  H             cis                 A 

2 zwrotka: 

Wychowawca młodych synków serce oddoł kolarstwu, godali mi znajomi: to był majster wszystkich majstrów 

Szpec co poświyncił swoji życi w dobrym celu, takich ludzi jak Łukoszek nie było aż tak wielu 

Choć jo nie znoł tego chopa i to niy moja broszka, to cynia i podziwiom trynera Łukoszka 

Nie fulom, nie cygania, ani nie fandzola, ino podziwiom i cynia Łukoszka Karola 

Solo 

3 zwrotka: 

Jego baba pani Łucja fest mu pomogała, tyju nawarzyła, jedzyni zrychtowała 

Była jak drugo mama do młodych zawodników, nie byłoby bez niyj tak dobrych wyników 

Dziynkujymy pani Łucjo i dziynki Karolu, za trud i poświyncyni w tym kolarskim przedszkolu 

Za dobre wychowani w prawdziwyj życio szkole, ważniejszyj jeszcze bardziyj niż jazda na kole 

Solo 

4 zwrotka: 

Byda po leku kończył wom ta opowiastka, prawdziwo historyjo, właściwie jyj namiastka 

O niezwykłyj rodzinie z malutkij Czernicy, przez kiero młodzi ludzie siyngnyli w szporcie szpicy 

Poznali co to dobro, wytrwałość, uczciwość, zwyczajno, ale rzadko ludzko życzliwość 

Dziynki Łukoszkowyj pasji i miłości, tak dużo młodych ludzi wyszło na równych gości 

Solo 2x 

E dur 

 


